
CONVOCATORIA XERAL PARA PROGRAMAS INTERNACIONAIS DE 
MOBILIDADE CON FINS DE ESTUDOS 

CURSO 2024-2025 
 

 
Corrección de erros 

Advertidos erros na redacción da convocatoria, procedese a emendar os seguintes apartados da 

convocatoria: 

Onde di: 

9.º ACEPTACIÓN E RENUNCIA 

2. Ademais, se é solicitante de axudas financeiras Erasmus+ ou bilaterais deberá rexistrar, a través da 
sede electrónica da UDC https://sede.udc.gal/, entrando na sección "xestión económica", facendo 
click en "Iniciar o trámite" correspondente á liña Alta/Baixa/Modificación terceiros, nos mesmos 
prazos indicados arriba, os seguintes documentos: 

 Copia DNI/NIE 

 Certificación orixinal do IBAN da conta bancaria aberta en España da que a persoa 
solicitante é titular ou co-titular. 
 

As persoas adxudicatarias que non cumpran debidamente con este trámite en forma e prazo, non 
poderán ser beneficiarias das axudas financeiras Erasmus+ ou bilaterais, e serán consideradas como 
mobilidades "bolsa cero" (sen axuda financeira). 

Debe dicir:  

9.º ACEPTACIÓN E RENUNCIA 

2. Ademais, se é solicitante de axudas financeiras Erasmus+ ou bilaterais deberá rexistrarse 
con certificado dixital, a través da sede electrónica da UDC https://sede.udc.gal/, 
entrando na sección "xestión económica", facendo click en "Iniciar o trámite" 
correspondente á liña Alta/Baixa/Modificación terceiros, nos mesmos prazos indicados 
arriba, aportando os seguintes documentos: 

a. Copia DNI/NIE 

b. Certificación orixinal do IBAN da conta bancaria aberta en España da que a persoa 
solicitante é titular ou co-titular. 
 

As persoas adxudicatarias que non cumpran debidamente con este trámite en forma e prazo, 
non poderán ser beneficiarias das axudas financeiras Erasmus+ ou bilaterais, e serán 
consideradas como mobilidades "bolsa cero" (sen axuda financeira). 

No  apartado  15º  OBRIGAS  DO  ESTUDANTE,  engadese  un  punto  1.I,  e  queda  redactado  da 

seguinte forma: 

15.º OBRIGAS DO ESTUDANTADO 

O/a estudante comprométese ao seguinte:  

1. Antes da mobilidade: 

a. Elixir as institucións de destino tendo en conta fundamentalmente as condicións académicas 
destas. En particular, é obriga do/da estudante consultar que no destino exista un plan de 
estudos adaptado ao seu perfil académico, así como a viabilidade de estudar na lingua en que 
se imparten as materias cumprindo os requisitos ou as recomendacións lingüísticas da 
universidade de destino. 

b. Revisar o bo funcionamento do correo institucional @udc.es, e comprobar frecuentemente a 
existencia de notificacións relativas á súa mobilidade. 

c. Contactar coa persoa responsable de relacións internacionais do seu centro para recibir 
información sobre a universidade de destino e elaborar o contrato de estudos.  

d. Rexistrarse como estudante de intercambio na institución de destino, para o que debe completar 
e enviar a dita universidade o contrato de estudos (Learning Agreement) e a documentación 
requirida por esta dentro dos prazos que esta estableza. O cumprimento desta obriga é unha 
responsabilidade exclusiva da persoa candidata. 

e. Presentar en tempo e forma todos os documentos requiridos pola ORI, segundo os modelos 
dispoñibles na sección de formularios na web da ORI, incluíndo o contrato de estudos asinado 
pola persoa responsable de relacións internacionais do centro, polo/pola estudante e pola persoa 
responsable na institución de destino.  

f. En caso da mobilidade Erasmus+, realizar a avaliación inicial do idioma estranxeiro a través da 
plataforma OLS. 

g. Informar e xustificar á ORI sobre condicións de menos oportunidades no momento da aceptación 
da mobilidade, e en todo caso, antes do momento de reparto das axudas económicas. 

h. Asinar o convenio financeiro (indicando se ten ou non axuda financeira) o día que sexa 
convocado para tal efecto pola ORI. De non acudir a formalizar o convenio, o/a estudante 
decaerá nos seus dereitos como estudante de intercambio. 

i. Formalizar a súa matrícula ordinaria na UDC segundo a normativa de xestión académica da 
UDC para o curso 2024/25 e aboar, no seu centro da UDC, as taxas de matrícula, o seguro 
escolar e, no seu caso, outros seguros correspondentes. Presentar unha copia da matrícula na 
ORI. 

j. Contratar os seguros a que se refire o punto 14 e presentar copia das pólizas na ORI. 
Igualmente, o/a estudante debe valorar a conveniencia de contratar outros seguros que cubran 
eventuais riscos que poidan xurdir durante a mobilidade. 

k. En caso de renuncia á axuda durante o seu período de vixencia, a persoa beneficiaria deberallo 
comunicar á persoa responsable de relacións internacionais do seu centro e ademais á ORI por 
escrito. 

l. As persoas candidatas seleccionadas que acepten a bolsa de mobilidade ao 
amparo da presente convocatoria, quedan obrigadas a facer as xestións 
oportunas para obter o certificado software de sinatura dixital, que expide a 

Fábrica Nacional de Moeda e Timbre, a través da Real Casa da Moeda 
(https://www.sede.fnmt.gob.es/certificados/personafisica/obtener-certificado-
software). Así mesmo, deberá utilizar este certificado para asinar todos os 
documentos relativos á súa mobilidade. 

 

O Vicerreitor de Titulacións e Internacionalización, 

Moisés Canle López 

